春眠
孟浩然（689-740）
春眠不觉晓，处处闻啼鸟。
夜来风雨声，花落知多少。

渔翁   [NON DA TRADURRE]
柳宗元（773年－819年）
渔翁夜傍西岩宿， 晓汲清湘燃楚竹。 
烟销日出不见人， 欸乃一声山水绿。 
回看天际下中流， 岩上无心云相逐。 

寻隐者不遇
贾岛（779～843）
松下问童子，言师采药去。
只在此山中，云深不知处。

早发白帝城
李白（701－762）
朝辞白帝彩云间， 千里江陵一日还。 
两岸猿声啼不住， 轻舟已过万重山。 
鹿寨
王维（701-761）
空山不见人，但闻人语响。
返景入深林，复照青苔上。
竹里馆
王维（701-761）
独坐幽篁里，弹琴复长啸。
深林人不知，明月来相照。
终南别业
柳宗元（773年－819年）

中岁颇好道，晚家南山陲。
兴来每独往，胜事空自知。
行到水穷处，坐看云起时。
偶然值林叟，谈笑无还期。
送友人
李白

青山横北郭，白水绕东城。
此地一为别，孤蓬万里征。
浮云游子意，落日故人情。
挥手自兹去，萧萧班马鸣。

